
REGLUGERÐ FRAMKVÆMDASTJÓRNARINNAR (ESB) 2022/1392 

frá 11. ágúst 2022 

um breytingu á reglugerð (EB) nr. 1126/2008 að því er varðar alþjóðlegan reikningsskilastaðal  

(IAS-staðal) 12 (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af reglugerð Evrópuþingsins og ráðsins (EB) nr. 1606/2002 frá 19. júlí 2002 um beitingu alþjóðlegra 

reikningsskilastaðla (1), einkum 1. mgr. 3. gr., 

og að teknu tilliti til eftirfarandi: 

1) Með reglugerð framkvæmdastjórnarinnar (EB) nr. 1126/2008 (2) voru innleiddir tilteknir alþjóðlegir reiknings-

skilastaðlar og túlkanir sem voru fyrir hendi 15. október 2008. 

2) Hinn 7. maí 2021 birti Alþjóðareikningsskilaráðið breytingar á alþjóðlegum reikningsskilastaðli, IAS-staðli 12, tekju-

skattar. Þessar breytingar skýra hvernig félög eiga að færa frestaðan skatt á viðskipti eins og leigusamninga og 

skuldbindingar vegna starfsemi sem leggja skal niður og miða að því að draga úr mismun í reikningsskilum á frestuðum 

skattinneignum og -skuldum vegna leigusamninga og skuldbindinga vegna starfsemi sem leggja skal niður. 

3) Breytingarnar á IAS-staðli 12, tekjuskattar, leiddu til þess að alþjóðlegum reikningsskilastaðli, IFRS-staðli 1, innleiðing 

alþjóðlegra reikningsskilastaðla, var einnig breytt til að tryggja samræmi milli þessara staðla. 

4) Í kjölfar samráðs við evrópsku ráðgjafarnefndina um reikningsskil komst framkvæmdastjórnin að þeirri niðurstöðu að 

breytingarnar á IAS-staðli 12, tekjuskattar, uppfylli skilyrðin fyrir samþykki sem eru sett fram í 2. mgr. 3. gr. 

reglugerðar (EB) nr. 1606/2002. 

5) Því ætti að breyta reglugerð (EB) nr. 1126/2008 til samræmis við það. 

6) Ráðstafanirnar, sem kveðið er á um í þessari reglugerð, eru í samræmi við álit stýrinefndarinnar um reikningsskil. 

SAMÞYKKT REGLUGERÐ ÞESSA: 

1. gr. 

Viðaukanum við reglugerð (EB) nr. 1126/2008 er breytt sem hér segir: 

1) Alþjóðlegum reikningsskilastaðli, IAS-staðli 12, tekjuskattar, er breytt eins og fram kemur í viðaukanum við þessa 

reglugerð. 

2) Alþjóðlegum reikningsskilastaðli, IFRS-staðli 1, innleiðing alþjóðlegra reikningsskilastaðla, er breytt í samræmi við 

breytingarnar á IAS-staðli 12, tekjuskattar, eins og fram kemur í viðaukanum við þessa reglugerð. 

2. gr. 

Sérhvert félag skal beita breytingunum, sem um getur í 1. gr., eigi síðar en frá og með upphafsdegi fyrsta fjárhagsárs þess sem 

hefst 1. janúar 2023 eða síðar. 

  

(*) Þessi ESB-gerð birtist í Stjtíð. ESB L 211, 12.8.2022, bls. 78. Hennar var getið í ákvörðun sameiginlegu EES-nefndarinnar nr. 354/2022 

frá 9. Desember 2022 um breytingu á XXII. viðauka (Félagaréttur) við EES-samninginn (bíður birtingar). 

(1) Stjtíð. EB L 243, 11.9.2002, bls. 1. 

(2) Reglugerð framkvæmdastjórnarinnar (EB) nr. 1126/2008 frá 3. nóvember 2008 um innleiðingu tiltekinna alþjóðlegra reikningsskilastaðla í 

samræmi við reglugerð Evrópuþingsins og ráðsins (EB) nr. 1606/2002 (Stjtíð. ESB L 320, 29.11.2008, bls. 1). 

3. gr. 

Reglugerð þessi öðlast gildi á tuttugasta degi eftir að hún birtist í Stjórnartíðindum Evrópusambandsins. 

Reglugerð þessi er bindandi í heild sinni og gildir í öllum aðildarríkjunum án frekari lögfestingar. 

Gjört í Brussel 11. ágúst 2022. 

 Fyrir hönd framkvæmdastjórnarinnar, 

Ursula VON DER LEYEN 

forseti. 

 _____   

VIÐAUKI 

Frestaður skattur í tengslum við eignir og skuldir sem koma til vegna stakra viðskipta 

Breytingar á IAS-staðli 12 

Breytingar á IAS-staðli 12, tekjuskattar 

Liðum 15, 22 og 24 er breytt. Liðum 22A og 98J–98L er bætt við. 

FÆRSLA Á FRESTUÐUM SKATTSKULDBINDINGUM OG FRESTUÐUM SKATTINNEIGNUM  

Tímabundinn mismunur á skattskyldu 

15 Færa skal frestaða skattskuldbindingu fyrir allan tímabundinn mismun á skattskyldu nema að því marki sem 

frestaða skattskuldbindingin stafar af: 

a) upphaflegri færslu viðskiptavildar eða 

b) upphaflegri færslu á eign eða skuld í viðskiptum sem: 

i. eru ekki sameining fyrirtækja, 

ii. hafa hvorki áhrif á reikningshaldslegan né skattskyldan hagnað (skattalegt tap) á þeim tíma sem 

viðskiptin eiga sér stað og 

iii. mynda ekki skattskyldan og frádráttarbæran tímabundinn mismun af sömu stærð á þeim tíma sem 

viðskiptin eiga sér stað. 

... 

Upphafleg færsla á eign eða skuld 

22 Tímabundinn mismunur getur myndast við upphaflega færslu á eign eða skuld, t.d. ef kostnaðarverð eignar verður að 

hluta til eða í heild ekki frádráttarbært frá skatti. Reikningsskilaaðferðin sem notuð er fyrir slíkan tímabundinn mismun 

fer eftir eðli viðskiptanna sem leiddu til upphaflegu færslunnar á eigninni eða skuldinni: 

a) við sameiningu fyrirtækja færir eining allar frestaðar skattskuldbindingar eða skattinneignir og það hefur áhrif á þá 

fjárhæð viðskiptavildar eða hagnað vegna hagstæðra kaupa sem hún færir (sjá 19. lið), 

b) ef viðskiptin hafa áhrif á annaðhvort reikningshaldslegan hagnað eða skattskyldan hagnað eða hefur í för með sér 

skattskyldan og frádráttarbæran tímabundinn mismun af sömu stærð færir eining alla frestaða skattskuldbindingu 

eða skattinneign og færir frestaðan skattkostnað eða skatttekjur sem af því leiðir í rekstrarreikning (sjá 59. lið), 

c) ef viðskiptin eru ekki sameining fyrirtækja, hafa hvorki áhrif á reikningshaldslegan hagnað né skattskyldan hagnað, 

mynda ekki skattskyldan og frádráttarbæran tímabundinn mismun af sömu stærð og ef undanþágan sem kveðið er á 

um í 15. og 24. lið er ekki til staðar færir einingin frestaða skattskuldbindingu eða skattinneign sem af þessu leiðir 

og leiðréttir bókfært verð eignarinnar eða skuldarinnar um sömu fjárhæð. Slíkar leiðréttingar myndu valda því að 

reikningsskilin yrðu ógagnsærri en ella. Því er einingu óheimilt samkvæmt þessum staðli að færa frestaða 

skattskuldbindingu eða skattinneign sem af þessu leiðir, hvort heldur er við upphaflega færslu eða síðar (sjá dæmi 

hér á eftir). Enn fremur færir eining ekki síðari breytingar á frestaðri skattskuldbindingu eða skattinneign, sem ekki 

hefur verið færð, eftir því sem eignin er afskrifuð. 

... 

22A Viðskipti sem eru ekki sameining fyrirtækja geta leitt til upphaflegrar færslu eignar og skuldar og hafa hvorki áhrif á 

reikningshaldslegan né skattskyldan hagnað á þeim tíma sem viðskiptin eiga sér stað. Sem dæmi má nefna að á 

upphafsdegi leigusamnings færir leigutaki yfirleitt skuld vegna leigusamninga og samsvarandi fjárhæð sem hluta af 

kostnaðarverði eignar með afnotarétti. Skattskyldur og frádráttarbær tímabundinn mismunur af sömu stærð getur 

myndast við upphaflega færslu eignar og skuldar í slíkum viðskiptum, allt eftir gildandi skattalögum. Undanþágan sem 

kveðið er á um í 15. og 24. lið gildir ekki um slíkan tímabundinn mismun og eining færir allar frestaðar 

skattskuldbindingar og skattinneignir sem af því leiðir. 

...  

Frádráttarbær tímabundinn mismunur 

24 Færa skal frestaða skattinneign vegna alls frádráttarbærs tímabundins mismunar að því marki sem líklegt er að 

skattskyldur hagnaður verði til ráðstöfunar sem frádráttarbær tímabundinn mismunur nýtist á móti, nema 

frestaða skattinneignin stafi af upphaflegri færslu eignar eða skuldar í viðskiptum sem: 

a) eru ekki sameining fyrirtækja, 

b) hafa hvorki áhrif á reikningshaldslegan né skattskyldan hagnað (skattalegt tap) á þeim tíma sem viðskiptin 

eiga sér stað og 

c) mynda ekki skattskyldan og frádráttarbæran tímabundinn mismun af sömu stærð á þeim tíma sem 

viðskiptin eiga sér stað. 

... 

GILDISTÖKUDAGUR 

… 

98J Frestaður skattur í tengslum við eignir og skuldir sem koma til vegna stakra viðskipta sem gefinn var út í maí 2021, 

breytti liðum 15, 22 og 24 og bætti við lið 22A. Eining skal beita þessum breytingum í samræmi við liði 98K–98L að 

því er varðar árleg reikningsskilatímabil sem hefjast 1. janúar 2023 eða síðar. Fyrri beiting er heimil. Eining skal greina 

frá því ef hún beitir breytingunum að því er varðar fyrra tímabil. 

98 K Eining skal beita Frestaður skattur í tengslum við eignir og skuldir sem koma til vegna stakra viðskipta að því er varðar 

viðskipti sem eiga sér stað við upphaf fyrsta samanburðartímabilsins sem sett er fram eða síðar. 

98L Við upphaf fyrsta samanburðartímabilsins sem sett er fram skal eining sem beitir Frestaður skattur í tengslum við 

eignir og skuldir sem koma til vegna stakra viðskipta einnig: 

a) færa frestaða skattinneign — að því marki sem líklegt er að skattskyldur hagnaður verði til ráðstöfunar sem 

frádráttarbær tímabundinn mismunur nýtist á móti — og frestaða skattskuldbindingu fyrir allan frádráttarbæran og 

skattskyldan tímabundinn mismun sem tengist: 

i. eignum með afnotarétti og skuldum vegna leigusamninga og 

ii. skuldbindingum vegna starfsemi sem leggja skal niður, enduruppbyggingar og sambærilegs og samsvarandi 

fjárhæðum sem færðar eru sem hluti af kostnaðarverði tengdu eignarinnar og 

b) færa samlegðaráhrif af upphaflegri beitingu breytinganna sem leiðréttingu á upphafsstöðu óráðstafaðs eigin fjár 

(eða annars eiginfjárþáttar, eftir því sem við á) á þeim degi. 

Breytingar á IFRS-staðli 1, innleiðing alþjóðlegra reikningsskilastaðla 

Leið 39AH er bætt við. Í viðbæti B er lið B1 breytt og lið B14 ásamt fyrirsögn er bætt við. 

GILDISTÖKUDAGUR 

... 

39AH Frestaður skattur í tengslum við eignir og skuldir sem koma til vegna stakra viðskipta, sem gefinn var út í maí 2021, fól 

í sér breytingar á lið B1 og bætti lið B14 við. Eining skal beita þessum breytingum að því er varðar árleg 

reikningsskilatímabil sem hefjast 1. janúar 2023 eða síðar. Fyrri beiting er heimil. Eining skal greina frá því ef hún 

beitir breytingunum að því er varðar fyrra tímabil. 

... 

 _____  



Nr. 8/420 EES-viðbætir við Stjórnartíðindi Evrópusambandsins 26.1.2023 

 

Viðbætir B 

Undanþágur frá afturvirkri beitingu annarra IFRS-staðla 

Þessi viðbætir er óaðskiljanlegur hluti IFRS-staðalsins. 

B1 Eining skal beita eftirfarandi undantekningum: 

... 

g) ríkislán (liðir B10–B12), 

h) vátryggingarsamningar (liður B13) og 

i) frestaður skattur í tengslum við leigusamninga og skuldbindingar vegna starfsemi sem leggja skal niður, endurupp-

byggingar og sambærilegs (liður B14). 

... 

FRESTAÐUR SKATTUR Í TENGSLUM VIÐ LEIGUSAMNINGA OG SKULDBINDINGAR VEGNA STARFSEMI SEM LEGGJA SKAL 

NIÐUR, ENDURUPPBYGGINGAR OG SAMBÆRILEGS 

B14 Í 15. og 24. lið í IAS-staðli 12, tekjuskattar, er eining undanþegin færslu frestaðrar skattinneignar eða skattskuldbindingar 

við tilteknar aðstæður. Notandi sem innleiðir IFRS-staðla skal, þrátt fyrir þessa undanþágu og á þeim degi sem skipt er 

yfir í IFRS-staðla, færa frestaða skattinneign — að því marki sem líklegt er að skattskyldur hagnaður verði til ráðstöfunar 

sem frádráttarbær tímabundinn mismunur nýtist á móti — og frestaða skattskuldbindingu fyrir allan frádráttarbæran og 

skattskyldan tímabundinn mismun í tengslum við: 

a) eignir með afnotarétti og skuldir vegna leigusamninga og 

b) skuldbindingar vegna starfsemi sem leggja skal niður, enduruppbyggingar og sambærilegs og samsvarandi fjárhæðir 

sem færðar eru sem hluti af kostnaðarverði tengdrar eignar. 

 __________  


